
Sra. Tazuko Miyara, Vise Presidenti Asosiasaun “O Rai 

Timor”,

Sr. Armando Lopes, Direitor da Edukasaun husi Distritu 

Lautem

Sr.Caetano Dos Santos, Profesor da Eskola Primaria 30 

de Agostu,

Senhoras no Senhores,

Obrgado barak ba ita boot sira nia prezensa iha 

konferensia ba imprensa ohin loron.

Hau sente kontenti tebes wainhira hau rona husi Sra. 

Miyara kona ba programa interkambiu joventude ida ne’e. 

Tamba ita hare’e hanesan Perfeitura Okinawa no 

Timor-Leste iha ona relasaun ne’ebe besik iha tempo

naruk. Pro ezemplu, hena tradisional (Tais)iha nasaun 

ne’e atu hanesan ho ida ne’ebe mak Okinawa sira iha. 

Ida ne’e dalaruma hatudu ba ita katak ilhas rua ne’e 

iha ona iha ona relasaun amizade no interaksaun entre 

ema ba ema liu husi tasi iha pasadu.

Iha fulan Junhu tinan ida ne’e, mais ou menus foin sa’e 

Timor Oan nain 10 husi suco Comoro ba ona visita Okinawa 

liu husi programa interkambiu joventude ida. No, sira 



hatudu ona dansa no musika tradisional ida hodi anima 

Seremonia Inaugurasaun ba Embaixada foun hamutuk ho 

Japones nain 10 ne’ebe mak mai visita Timor-Leste liu 

husi programa ne’ebe mak hanesan. Sira nia 

aprezentasaun transcultural lori it aba mantein no 

hametin liu tan relasaun amizade antre nasaun rua ne’e.

Hau fiar metin katak programa interkambiu joventude 

ida ne’e ne’ebe mak inisia husi Asosiasaun “O Rai Timor” 

sei fo mos oportunidade diak ba foin sa’e husi nasaun 

rua ne’e atu haklean sira nia komprensaun ba diferensia 

kultura no moris maske ida ne’e nudar sira nia primeira 

esperensia, ne’ebe mak sei lori sira mantein no hametin 

liu tan sira nia amizade.

Ikus liu, hau hakarak atu uza oportunidade ida ne’e 

hodi agradese ba Sra. Miyara, Sr. Armando, no Srs. 

Santos ba sira nia komitmentu diak hodi promove 

relasaun besik liu entre Timor-Leste no Japaun liu husi 

interaksaun entre povu ba povu.

Obrigado Barak.

[Remata]


